
EBBES ist EBBES

Wenn ihr mich fragt, was so ein richtiges hessisches Wort ist, dann sage ich : EBBES. 
EBBES ist eben EBBES und überall anwendbar und zu gebrauchen und man kann alles damit MACHE, was wiederum ein ebenso typisches hessisches Wort, aber dazu vielleicht einmal später etwas genaueres.
Wenn en junge Borsch heirate will, muss er sich erst EBBES suche: 
E Mädche, des wo EBBES hat und aach EBBES bringt. Unn wann er EBBES gefunne hat, dann hat er halt aach EBBES; denn wo EBBES is, kommt gewehnlich aach EBBES dazu - EBBES für' n Geldbeudel unn aach EBBES für's Herz, also EBBES für's ganze Lewe.
Unn dann wird Hochzeit gefeiert, die schon EBBES koste derf, unn damit merr sieht, dass EBBES daheim iss. Dann geht merr uff Reise: da sieht merr EBBES, merr erlebt EBBES, kann EBBES mitbringe unn hat aach noch EBBES gemacht.
Denn uff aa' mal da erwart merr EBBES. Die Nachberschaft hat aach schon EBBES bemerkt unn sacht: Die kriejt EBBES. Später wann des Kleine dann vielleicht emal in seim Bettche kreische dhut: dann hat´s vielleicht EBBES. Unn wann' s dann weiter heule dhut, dann fehlt em halt EBBES, Awwer vielleicht hat' s aach nur EBBES in die Winnel gemacht.
Kimmt des Bubsche dann in die Schul: da lernt es EBBES, unn wann de Lehrere EBBES fraacht, dann muss er halt aach EBBES antworte.
Dann muss er aach EBBES anners mache unn Widder lerne damit er EBBES verdient, dass er seiner Mudder EBBES gewwe kann, unn später wieder sei Fraa unn sei Kinner EBBES zum beiße hawwe, unn net allweils EBBES durchmache müsse.
Wißt ihr jetzt all, was EBBES iss ?
Die, was die Rosi Schweitzer so iss, hat mir letzthin EBBES gesacht und hat gefragt, ob ich nett für heut EBBES zum vortraache hätt. 
Isch habb gesacht, isch guck halt emal, ob isch EBBES dehaam habb unn bring halt EBBES mit. -- Isch habb EBBES gefunne:
Das Gedicht vom Lametta!, — dess iss EBBES für heut!!! —
Weitere Informationen unter www.wetterau-auf-touren.de, Telefon 06034-919563, Fax 06034-8009 oder 
E-Mail er@wetterau-auf-touren.de

